
 

 

 

 

 

 

 

11. juli 2014 

 

Inatsisartut suleriaasianni § 37 naapertorlugu Naalakkersuisunut imaattunik apeqqute-

qaateqarpunga: 

 

1. 

Inuussutissarsiornermut Aatsitassaqarnermullu Naalakkersuisup uissuummi-

nartumik oqaatigivaa ”Oliamut Mineralinullu tunngatillugu 2014-2017 iliuusis-

siaq” tassaasoq ”iliuusissiaq naleqqussarneqarsinnaasuusoq” piffissallu inger-

lanerani allanngortinneqarsinnaasoq. Sukutsitaata allanngortinneqarsinnaane-

ranik Naalakkersuisoq pilersaaruteqarpa iliuusissiallu qaqugu naammassivinne-

qarnissanik Naalakkersuisoq naatsorsuutiginnippa? Tamatumami paasinissaa 

innuttaasut suliffissuaqarfiullu qanoq naatsorsuutiginninnissaannut pingaaru-

teqarpoq. 

 

 

2. 

Tusarniaasitsinerup nalaani professor Minik Rosingip oqaatigivaa iliuusissiamut 

piffissaliussap iluani oliasiortoqalernissaa piviusorsiornerunngitsoq. 

Naalakkersuisut tamatumunnga isumaqataappat? Imaluunniit iliuusissianut pif-

fissaliussat marluk takkukkumaartut iluanni ataatsimik marlunniilluunniit olia-

siorfeqalernissaanik naatsorsuuteqarnertik Naalakkersuisut attatiinnarpaat? 

 

 

3. 

Iluamik paasisimanerpara Inuussutissarsiornermut Aatsitassaqarnermullu Naa-

lakkersuisoq oqarmat aatsitassanut aningaasaateqarfiujumaartoq ilaatigut Ka-

laallit Nunaata aatsitassarsiornermi peqataanissaanut atorneqarumaartoq?  

 

 

4. 

Nr.3-mi apeqqut angerneqarpat: Naalagaaffimmut peqataasitsineq Nunamine-

rals aamma Nunaoil aqqutigalugit pissava imaluunniit Naalakkersuisut allanik 

pilersaaruteqarpat? 

 

 

5. 

Government take model-imut nutaamut tunngatillugu iliuusissiamut atatillugu 

suli nalorninartorpassuaqarnerarlugu ingerlatsiveqarfiup ”KPMG”-p oqaaseqar-

nerannut Naalakkersuisut qanoq isumaqarpat? 

 

 

(Inatsisartuni ilaasortaq, Naaja H. Nathanielsen) 

  

Tunngavilersuut 

2. juni Inatsisartut Aatsitassaqarnermut ataatsimiititaliaa tusarniaasitsivoq. Ataatsimiiti-

taliami Naalakkersuisut iliuusissiaat nutaaq “Oliamut Mineralinullu tunngatillugu iliuusis-

siaq 2014-2017” sukumiinerusumik ilisimaqarfigineqarusuppoq. 

 

Ilisimasallu sapinngisamik amerlanerpaanit ilisimaneqalernissaat anguniarlugu tusarniaa-

sitsineq ataatsimiititaliamiit ammasumik ingerlanneqarpoq.  

Erseqqissaatigissavara tusarniaasitsineq Naalakkersuisut iliuusissiamik suliarinninneran-

nut attuumassuteqanngimmat. Kisianni soorunami Naalakkersuisut ataatsimiititaliamut 

innuttaasunullu ilisimasaminnik avitseqateqarninnissaminnut ammaanneqarput.  

 

Inuussutissarsiornermut Aatsitassaqarnermullu Naalakkersuisoq ilanngussaqarluni peqa-

taavoq oqallitsinneqartunullu akuulluni. 

 

Apeqqutit tamakkerlutik ullut suliffiusut qulit iluanni akineqarnissaat qinnutigivara.  

 


